
Отандық тарихтағы маңызды тақырыптардың бірі - жер мәселесі. «Жер тағдыры, ел тағдыры» дегендей, қатпары қалың тарихтың қай кезеңінде болмасын жер мәселесіне байланысты ұлтымыз ешқашан немқұрайлылық танытпаған. Ел мүддесі үшін жер үшін талай толқулар, көтерілістер мен шайқастардың болуы және соның тиімді нәтижелігі мақсатында талай қазақтың маңдайалды азаматтары өз өмірін құрбандыққа шалғаны тарихтан ақиқат екені анық болса, сондай тұлғалардың бірі Н.Нұрмақов деп айтуға толық негіз бар.
Өткен ғасырдың алғашқы ширегіндегі қилы кезеңге толы қазақтың тарихында Қазақстан Халық Комиссарлар Кеңесінің төрағасы қызметін атқара отырып, жер мәселесіне ерекше назар аударған еңбегі аталмыш мақалаға арқау болған. 
Кеңес үкіметінің орнауына байланысты орталықтың отарлауды тоқтату, патша үкіметі тартып алған жерлерді еңбекшілерге қайтарып беру туралы қаулы-қарарлардың қабылдауына қарамастан қоныс аударушылар легінің тоқтамауы мен шұрайлы жерлердің жергілікті ұлтқа қайтарылып берілмеуі – елжанды азамат Н.Нұрмақовтың осы бағытта атқарған ерен еңбегін мақала авторлары мұрағат қорларының деректері негізінде аша білген. Әсіресе Ф.Голощекиннің келуімен жер мәселесіндегі ахуалдың шиеленісуі мен ұлттық мұддені қорғаудағы шаралардың жүзуі мақалада оңтайлы ашылған.
Жалпы, мұрағат қорларының деректерін негізге ала отырып, жер мәселесі мен қоныстандыру саясатына қатысты саяси тұлғаның принциптерін қарастырған авторлар, тақырыбтын ғылыми маңыздылығы жоғары екенің көрсетеді. Осы орайда мақаланы басылымға шығаруға толықтай болады деп есептеймін.

